
           ᑐᓴᒐᒃᓴᖅ 
 

ᒥᓂᔅᑕ ᑐᓴᖅᑎᑦᑎᕗᖅ ᑲᔪᓯᓯᒪᓂᐊᕐᓂᖓᓂᒃ ᐱᖃᑎᒌᒡᓗᑎᒃ 
ᓄᓇᕗᑦ/ᓄᓇᑦᓯᐊᕐᓗ,  ᐃᖅᑲᓇᐃᔭᕐᓗᑎᒃ ᐋᓐᓂᖅᑐᑦ 
ᓇᓪᓕᐅᑯᒫᓕᕆᔨᖏᓐᓂᒃ ᑲᑎᒪᔨᖁᑎᖃᕐᓂᐊᕐᓂᕐᒥᓂᒃ 

 
ᐃᖃᓗᐃᑦ, ᓄᓇᕗᑦ(ᕕᕝᕗᐊᕆ 5, 2001) - ᒥᓂᔅᑕ ᐱᓕᕆᐊᖃᖅᑐᖅ ᐃᖅᑲᓇᐃᔭᖅᑐᑦ 
ᐋᓐᓂᖅᑎᓪᓗᒋᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓂᒃ ᑭᐅᓪᕙᓐ ᐃᖕ ᑐᓴᖅᑎᑦᑎᕗᖅ ᑖᒃᑯᐊ 
ᓄᓇᕗᑦ ᒐᕙᒪᖏᑦ ᑲᔪᓯᓯᒪᔾᔪᑎᖃᕐᓂᐊᕐᓂᖏᓐᓂᒃ ᐱᖃᑎᒌᒡᓗᑎᒃ ᑲᑎᒪᔨᖁᑎᖃᕐᓗᑎᒃ 
ᐊᑕᐅᓯᕐᒥᒃ ᐃᖅᑲᓇᐃᔭᖅᑐᑦ ᐋᓐᓂᖅᑎᓪᓗᒋᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓂᒃ 
ᐱᖃᑎᒋᓗᒋᑦ ᓄᓇᑦᓯᐊᑉ ᒐᕙᒪᖏᑦ. 
 
ᓄᓇᕗᑦ ᒐᕙᒪᖏᑦ ᓂᕆᐅᒃᑐᑦ ᑕᒪᓐᓇ ᐋᖅᑭᒃᓯᒪᔾᔪᑕᐅᔪᖅ ᑲᔪᓯᓯᒪᓂᐊᕐᓂᖓᓂᒃ 
ᑎᑭᓪᓗᒍ ᑎᓰᕝᕙ 31, 2003 ᑕᐃᑦᓱᒪᓂᐅᓕᖅᐸᑦ ᐃᓱᒪᓕᐅᕈᑕᐅᓕᕐᓂᐊᕐᒪᑦ 
ᑭᖑᓪᓕᖅᐹᒥᒃ ᑖᒃᑯᐊ ᑲᑎᒪᔩᑦ ᐃᓱᓕᑎᑕᐅᓂᐊᕐᒪᖔᑕ. 
 
"ᑖᒃᑯᐊ ᐱᖃᑎᒌᒡᓗᑎᒃ ᐃᖅᑲᓇᐃᔭᖅᑐᑦ ᐋᓐᓂᖅᑎᓪᓗᒋᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ 
ᐱᓕᕆᓯᒪᖕᒪᑕ ᑕᒪᒃᑮᖕᓄᑦ ᐃᖅᑲᓇᐃᔭᕐᕕᐅᔪᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ 
ᐊᐅᓚᓂᖃᑦᓯᐊᖅᓱᑎᒃ ᑕᐃᒪᙵᓂᒃ ᐊᐃᐳᕈ 1, 1999 ᑖᒃᑯᐊ ᐊᖏᖃᑎᒌᒍᑏᑦ 
ᐊᑐᓕᕐᕕᒋᓚᐅᖅᑕᖓᓂᒃ," ᒥᓂᔅᑕ ᐃᖕ ᐅᖃᓚᐅᖅᑐᖅ. "ᐃᖅᑲᓇᐃᔭᖅᑏᑦ ᓄᓇᕗᒥ ᐊᒻᒪᓗ 
ᓄᓇᑦᓯᐊᕐᒥ ᐊᑭᓕᖅᑐᐃᑎᑕᐅᕙᖕᒪᑕ ᒥᑭᓂᖅᐹᒥᒃ ᑲᓇᑕᐅᑉ ᐊᒥᐊᓕᑲᒃᑯᓪᓗ 
ᓄᓇᕐᔪᐊᖏᓐᓂ.  ᑕᐃᒫᑦᓴᐃᓐᓇᖅ, ᐃᑲᔫᑕᐅᔪᑦ ᐃᖅᑲᓇᐃᔭᖅᑐᓄᑦ ᐊᖏᓂᖅᐹᖑᓪᓗᑎᒃ 
ᑲᓇᑕᒥ." 
 
ᑖᒃᑯᐊ ᐃᖅᑲᓇᐃᔭᖅᑐᑦ ᐋᓐᓂᖅᑎᓪᓗᒋᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐊᐅᓚᖃᑦᑕᖅᑐᑦ 
ᐃᖕᒥᒃᑰᖅᑐᑎᒃ ᐊᑕᒐᑎᒃ ᒐᕙᒪᒃᑯᓐᓄᑦ.  ᑖᒃᑯᐊ ᑲᑎᒪᔨᖏᑦ ᑲᒪᒋᔭᖃᖃᑦᑕᖅᑐᑦ 
ᐊᐅᓚᓂᖏᓐᓂᒃ ᑖᒃᑯᐊ ᓇᓪᓕᐅᒃᑯᒫᓕᕆᔩᑦ ᐊᒻᒪᓗ ᑎᒃᑯᐊᖅᑕᐅᕙᒃᑐᑎᒃ ᓄᓇᕗᒥ ᐊᒻᒪᓗ 
ᓄᓇᑦᓯᐊᕐᒥ ᒥᓂᔅᑕᓄᑦ ᐱᓕᕆᐊᖃᖅᑐᓄᑦ ᑕᒪᑐᒥᖓ.  ᑖᒃᑯᐊ ᐃᖅᑲᓇᐃᔭᖅᑐᑦ 
ᐋᓐᓂᖅᑎᓪᓗᒋᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᑭᒃᑯᑐᐃᓐᓇᕐᓄᑦ ᑎᒥᖁᑎᒋᔭᐅᔪᑦ, 
ᐊᑕᓂᖃᖅᑐᑎᒃ ᒐᕙᒪᒃᑯᓐᓄᑦ ᑭᓯᐊᓂ ᓇᖕᒥᓂᖅ ᐊᐅᓚᓂᖃᖅᑐᑦ ᐊᒻᒪᓗ 
ᐊᐅᓚᔾᔪᑎᒃᓴᖅᑖᖃᑦᑕᖅᑐᑎᒃ ᑮᓇᐅᔭᖅᑑᑎᒃᓴᓂᒃ ᓄᓇᕗᒥ ᓄᓇᑦᓯᐊᕐᒥᓗ 
ᐃᖅᑲᓇᐃᔭᕐᕕᐅᔪᓂᒃ. 



Communications                                                              2001-19-C  

 
ᑖᒃᑯᐊ ᓄᓇᕗᑦ ᒐᕙᒪᖏᑦ ᒪᓕᒋᐊᖃᓚᐅᕐᒪᑕ ᒐᕙᒪᐅᖃᑎᒌᑦ 
ᐊᖏᖃᑎᒌᒍᑎᒋᓯᒪᔭᖏᓐᓂᒃ ᐱᖃᑎᒌᒡᓗᑎᒃ ᑲᑎᒪᔨᖃᕐᓕᐊᕐᓗᑎᒃ ᐃᖅᑲᓇᐃᔭᖅᑐᑦ 
ᐋᓐᓂᖅᑎᓪᓗᒋᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓂᒃ ᑐᓴᖅᑎᑦᑎᒋᐊᖃᖅᓯᒪᓪᓗᑎᒃ 
ᓄᓇᑦᓯᐊᑉ ᒐᕙᒪᖏᓐᓂᒃ ᑐᖔᒍᑦ ᑎᓰᕝᕙ 31, 2000 ᐱᔾᔪᑎᒋᔭᒥᓂᒃ 
ᑲᔪᓯᔾᔪᑎᖃᕐᓂᐊᕈᑎᒃ ᐱᖃᑎᒌᒡᓗᑎᒃ ᐋᖅᑭᒃᓯᒪᔾᔪᑕᐅᔪᓂᒃ ᐅᕝᕙᓘᓐᓃᑦ ᐊᕕᒡᓗᒋᑦ 
ᑲᑎᒪᔩᑦ.  ᐃᓚᐅᓂᖃᖅᑐᑦ ᓄᓇᕗᓕᒫᒥ ᑐᓴᖅᑎᑕᐅᓚᐅᖅᑐᑦ ᐊᒻᒪᓗ ᖃᐅᔨᓴᕈᑕᐅᓚᐅᕐᒪᑦ 
ᐃᓱᒪᒃᓴᖅᓯᐅᕈᑎᒋᓪᓗᒋᑦ ᐊᑭᐅᔪᑦ ᑐᕌᖓᔪᑦ ᐊᕕᒃᑕᐅᒃᐸᑕ ᑖᒃᑯᐊ ᐃᖅᑲᓇᐃᔭᖅᑐᑦ 
ᐋᓐᓂᖅᑎᓪᓗᒋᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ.  ᑕᒪᒃᑮᒃ ᐃᓚᐅᓂᖃᖅᑑᒃ 
ᑐᓴᖃᑎᒌᓚᐅᖅᑐᑎᒃ ᐊᒻᒪᓗ ᖃᐅᔨᓚᐅᖅᑐᑎᒃ ᖃᐅᔨᓴᕈᑎᑎᒍᑦ ᓈᒻᒪᖕᓂᖅᓴᐅᓂᖓᓂᒃ 
ᑲᔪᓯᓯᒪᔾᔪᑎᖃᕈᑎᒃ ᐱᖃᑎᒌᒡᓗᑎᒃ ᐊᖏᖃᑎᒌᒍᑎᖃᕐᓂᕐᒥᑦ. 
 
ᒥᓂᔅᑕ ᐃᖕ ᑐᓴᖅᑎᑦᑎᖅᑲᐅᖕᒥᔪᖅ ᒫᓐᓇᒫᖅ ᑎᒃᑯᐊᖅᑕᐅᓚᐅᖅᑐᖅ ᐊᓖᓐ ᑭᐅᕆᔪ (Alain  
) ᐃᖃᓗᖕᒥᐅᖅ, ᑭᒡᒐᖅᑐᐃᔨᐅᓂᐊᕐᓗᓂ ᑭᒃᑯᑐᐃᓐᓇᕐᓂᒃ ᑖᒃᑯᓇᓂ ᑲᑎᒪᔨᓂ.  
ᐃᓚᓕᐅᑎᓂᐊᖅᑐᖅ ᐋᓕᒃᔅ ᓯᑐᐃᑦᒧᑦ (Alex Stuit) ᖁᕐᓗᖅᑑᒥᐅᖅ, ᑖᓐᓇ 
ᑲᑎᒪᔨᐅᖃᑕᐅᓯᒪᓕᖅᑐᖅ ᑕᐃᒪᙵᓂᒃ ᐊᐃᐳᕈ 2000. 
 
"ᖁᕕᐊᓱᒃᐳᖓ ᑖᓐᓇ ᒥᔅᑕ ᑭᐅᕆᐃ ᐊᖏᕈᑎᖃᕐᒪᑦ ᐱᕕᒃᓴᖃᖅᑎᑦᑐᓂ, ᐆᒻᒪᕆᖕᓂᕐᒥᓂᒃ 
ᐊᒻᒪᓗ ᖃᐅᔨᒪᓂᕐᒥᓂᒃ ᐱᔨᑦᓯᕋᖅᑎᐅᓂᐊᕐᓗᓂ ᑖᒃᑯᓇᓂ ᑲᑎᒪᔨᓂ," ᒥᓂᔅᑕ ᐃᖕ 
ᐅᖃᓚᐅᖅᑐᖅ.  "ᐃᓚᓕᐅᑎᓂᐊᖅᑐᖅ ᖃᐅᔨᒪᑦᓯᐊᖅᑐᓄᑦ ᐊᑐᓃᖅᑐᓄᑦ ᑖᒃᑯᐊ 
ᐊᒃᓱᕈᕈᒪᔪᑦ ᓄᓇᕗᒥ ᐃᖅᑲᓇᐃᔭᖅᕖᑦ ᐊᒻᒪᓗ ᐃᖅᑲᓇᐃᔭᖅᑏᑦ ᑲᔪᓯᓯᒪᔾᔪᑕᐅᖁᓪᓗᒋᑦ 
ᐱᐅᓂᖅᐹᒥ ᐱᔨᑦᓯᕋᖅᑕᐅᓂᒃᑯᑦ ᑖᒃᑯᓇᙵᑦ ᐃᖅᑲᓇᐃᔭᖅᑐᑦ ᐋᓐᓂᖅᑎᓪᓗᒋᑦ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓂᒃ." 
 
ᐊᒥᓱᑦ ᐊᓯᖏᑦ ᓄᓇᕗᒥᐅᑦ ᑲᑎᒪᔨᐅᖃᑕᐅᔪᑦ ᐊᓯᖏᓐᓂ ᑲᑎᒪᔨᐅᔪᓂ.  ᐃᓚᖃᖅᑐᑦ: 
ᒥᑐᕈ ᓵᓚᒪᓐ ᑲᖏᖅᖠᓂᕐᒥᐅᖅ, ᐱᐅᓪ ᓚᐃᓪ ᐃᖃᓗᒃᑑᑦᑎᐊᒥᐅᖅ ᐊᒻᒪᓗ ᐸᐅᓗᓯ 
ᕿᓚᕝᕙᖅ, ᐃᖃᓗᖕᒥᐅᖅ, ᑖᓐᓇ ᐃᓚᐅᔪᖅ ᐊᔪᐃᓐᓇᕆᐊᒃᑲᓐᓂᕐᕕᖕᒧᑦ.  ᓲᓇ ᕚᒃᓕ 
ᐃᖃᓗᖕᒥᐅᖅ ᐊᒻᒪᓗ ᑏᕕᑦ ᓯᒪᐃᓛᒃ ᖃᒪᓂᑦᑐᐊᒥᐅᖅ ᐃᓚᓕᐅᑎᔪᑦ ᒥᔅᑕ ᓯᑐᐃᑦᒧᑦ 
ᒪᓕᒐᕐᓂᒃ ᕿᒥᕐᕈᓂᕐᒧᑦ ᑲᑎᒪᔨᓄᑦ. 
 
ᑐᑭᓯᒋᐊᒃᑲᓐᓂᕈᒪᒍᑦᓯ, ᖃᐅᔨᒋᐊᕐᕕᒋᓗᒍ 
 
ᕕᓐᑎ ᕼᐊᓗᓇᓐ,  
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᔨ,  
ᓄᓇᕗᑦ ᒐᕙᒪᖏᓐᓂ: 
ᐅᖃᓘᑖ:  (867) 975-6000 
ᓱᑲᑦᑐᒃᑯᑦ:  (867) 979-6099 
ᖃᕆᓴᐅᔭᒃᑯᑦ: whalonen@gov.nu.ca  


